
Қазақстан Республикасында жерүсті ғарыш инфрақұрылымы объектілерінің күзет 
аймақтарын белгілеу қағидаларын бекіту туралы

Қазақстан Республикасының Цифрлық даму, инновациялар және аэроғарыш өнеркәсібі 
министрінің 2019 жылғы 12 шілдедегі № 162/НҚ бұйрығы. Қазақстан 
Республикасының Әділет министрлігінде 2019 жылғы 19 шілдеде № 19061 болып 
тіркелді.
      "Ғарыш қызметі туралы" Қазақстан Республикасының 2012 жылғы 6 қаңтардағы 
Заңының 9-бабы 1-тармағының  сәйкес, БҰЙЫРАМЫН:16-2) тармақшасына
      1. Қоса берілген Қазақстан Республикасында жерүсті ғарыш инфрақұрылымы 
объектілерінің күзет аймақтарын белгілеу  бекітілсін.қағидалары
      2. Қазақстан Республикасы Цифрлық даму, инновациялар және аэроғарыш 
өнеркәсібі министрлігінің Аэроғарыш комитеті Қазақстан Республикасының 
заңнамасында белгіленген тәртіппен:
      1) осы бұйрықты Қазақстан Республикасы Әділет министрлігінде мемлекеттік 
тіркеуді;
      2) осы бұйрық мемлекеттік тіркелген күнінен бастап күнтізбелік он күн ішінде 
қазақ және орыс тілдерінде ресми жариялауға Қазақстан Республикасы Нормативтік 
құқықтық актілерінің эталондық бақылау банкіне ресми жариялау және енгізу үшін "
Қазақстан Республикасының Заңнама және құқықтық ақпарат институты" шаруашылық
жүргізу құқығындағы республикалық мемлекеттік кәсіпорнына жіберуді;
      3) осы бұйрық ресми жарияланғаннан кейін оны Қазақстан Республикасы Цифрлық 
даму, инновациялар және аэроғарыш өнеркәсібі министрлігінің интернет-ресурсында 
орналастыруды;
      4) осы бұйрық мемлекеттік тіркелгеннен кейін он жұмыс күні ішінде Қазақстан 
Республикасы Цифрлық даму, инновациялар және аэроғарыш өнеркәсібі 
министрлігінің Заң департаментіне осы тармақтың 1), 2) және 3) тармақшаларында 
көзделген іс-шаралардың орындалуы туралы мәліметтерді ұсынуды қамтамасыз етсін.
      3. Осы бұйрықтың орындалуын бақылау жетекшілік ететін Қазақстан 
Республикасының Цифрлық даму, инновациялар және аэроғарыш өнеркәсібі 
вице-министріне жүктелсін.
      4. Осы бұйрық алғашқы ресми жарияланған күнінен кейін күнтізбелік он күн өткен 
соң қолданысқа енгiзiледi.
      Қазақстан Республикасының
Цифрлық даму, инновациялар және
аэроғарыш өнеркәсібі министрі

      "КЕЛІСІЛГЕН"



       Қазақстан Республикасының
        Ауыл шаруашылығы министрлігі

 

Қазақстан Республикасы
Цифрлық даму, инновациялар

және аэроғарыш
өнеркәсібі министрінің

2019 жылғы 12 шілдедегі
№ 162/НҚ бұйрығына

қосымша

Қазақстан Республикасында жерүсті ғарыштық инфрақұрылым объектілерінің күзет 
аймақтарын белгілеу қағидалары

1-тарау. Жалпы ережелер

      1. Осы Қазақстан Республикасындағы жерүсті ғарыш инфрақұрылымы 
объектілерінің күзет аймақтарын белгілеу қағидалары (бұдан әрі - Қағидалар) "Ғарыш 
қызметі туралы" Қазақстан Республикасының 2012 жылғы 6 қаңтардағы Заңының (
бұдан әрі - Заң) 9-бабы 1-тармағының  сәйкес әзірленді және 16-2) тармақшасына
Қазақстан Республикасындағы жерүсті ғарыш инфрақұрылымы объектілерінің күзет 
аймақтарын белгілеу тәртібін айқындайды.
      2. Осы Қағидаларда мына анықтамалар қолданылады:
      1) жерүсті ғарыш инфрақұрылымы объектілері - жерүсті ғарыш инфрақұрылымы 
объектілеріне жатады:
      ғылыми-технологиялық және тәжірибелік-эксперименталды ғарыштық зерттеулер 
базасы;
      ғарыш қызметін қамтамасыз етуге арналған ғарыш техникасы мен ғарыш зымыран 
кешендері өндірісінің құралдары;
      ғарыш айлақтары;
      ғарыш объектілерін жерүсті басқару кешендері;
      ғарыштық объектілерден ақпаратты қабылдау үшін нысаналы жерүсті кешендері, 
оны өңдеу және тарату.
      2) жерүсті ғарыш инфрақұрылымы күзет аймақтары - аймақтарды белгілеу 
мақсаттарына сәйкес келмейтін қызмет шектелетін немесе тыйым салынатын шегінде 
зымыран-тасығыштардан бөлінетін бөліктердің құлау аудандарын қоспағанда, жерүсті 
ғарыш инфрақұрылымы объектілерін пайдалану қауіпсіздігі мен сақталуын қамтамасыз
ету мақсатында бөлінген жер учаскелері.

2-тарау. Қазақстан Республикасында жерүсті ғарыш инфрақұрылымы объектілерінің күзет 
аймақтарын белгілеу тәртібі



      3. Қазақстан Республикасындағы жерүсті ғарыш инфрақұрылымы объектілерінің 
күзет аймақтары Қазақстан Республикасының жер заңнамасы мен Заңына сәйкес жерді 
пайдаланудың ерекше шарттары бар аймақтарға жатады.
      4. Жерүсті ғарыш инфрақұрылымы объектілерінің күзет аймақтары:
      1) ғарыштық зерттеулердің ғылыми-технологиялық және 
тәжірибелік-эксперименттік базалары;
      2) ғарыш қызметін қамтамасыз етуге арналған ғарыш техникасы мен ғарыш 
зымыран кешендері өндірісінің құралдары;
      3) ғарыш айлақтары;
      4) ғарыш объектілерін жерүсті басқару кешендері;
      5) ғарыштық объектілерден ақпарат қабылдауға, оны өңдеуге және таратуға 
арналған жерүсті мақсаттық кешендері үшін белгіленеді.
      Ғарыштық зерттеулердің ғылыми-технологиялық және тәжірибелік-эксперименттік 
база объектілері үшін объектінің периметрі бойынша кем дегенде 2 метр 
қашықтықтағы жер учаскелері түрінде белгіленеді.
      Ғарыш қызметін қамтамасыз етуге арналған ғарыш техникасы мен ғарыш зымыран 
кешендері өндірісінің құралдары бойынша жерүсті ғарыштық инфрақұрылым 
объектілеріне периметрі бойынша кем дегенде 300 метр қашықтықтағы жер учаскелері 
түрінде белгіленеді.
      Ғарыш айлақтары үшін объектінің периметрі бойынша кем дегенде 10 километр 
қашықтықтағы жер учаскелері түрінде белгіленеді.
      Ғарыш объектілерін жерүсті басқару кешендері объектінің периметрі бойынша кем 
дегенде 100 метр қашықтықтағы жер учаскелері түрінде белгіленеді.
      Ғарыштық объектілерден ақпарат қабылдауға, оны өңдеуге және таратуға арналған 
жерүсті мақсаттық кешендері үшін объектінің периметрі бойынша кем дегенде 300 
метр қашықтықтағы жер учаскелері түрінде белгіленеді.
      5. Жерүсті ғарыш инфрақұрылымы күзет аймақтарын осы қағидалардың 
талаптарын ескере отырып, жергілікті атқарушы органдар жер учаскелерінің иелерінен 
және жерді пайдаланушылардан алусыз белгілейді.
      6. Жеке және заңды тұлғалар, оның ішінде мемлекеттік органдар, филиалдар және 
заңды тұлғалардың өкілдері жерүсті ғарыш инфрақұрылымы объектілерінің бұзылуын 
болдырмау, сонымен қатар күзет аймақтарында жұмыс жүргізу тәртібі туралы өз 
қызметкерлерінің арасында түсіндіру жұмыстарын өткізу бойынша шаралар 
қабылдайды.
      7. Жерүсті ғарыш инфрақұрылымы объектілерінің күзет аймақтарында ғимараттар 
мен құрылыстар салуға жол берілмейді. Күзет аймақтарының орналасуы және 
шекаралары ғимараттар мен құрылыстарды салуға арналған жобаларда көзделеді, және 
Қазақстан Республикасының жергілікті атқарушы органдарымен келісіледі.



      8. Жерүсті ғарыш инфрақұрылымы объектілерінің күзет аймақтарындағы 
автомобиль және теміржол жолақтарын автомобиль және теміржол көлігі саласындағы 
қызметті жүзеге асыратын жеке және заңды тұлғалар автомобиль және теміржол 
саласындағы уәкілетті органдармен, сондай-ақ жерүсті ғарыш инфрақұрылымы 
объектілерін пайдаланатын ұйымдармен келісу арқылы қолданылады.
      9. Жерүсті ғарыш инфрақұрылымы объектілерінің күзет аймақтарында орналасқан 
жерлерді жайылымдарға, бау-бақша учаскелеріне және басқа ауылшаруашылықтық 
мақсаттарға берген кезде жер қатынастары жөніндегі уәкілетті орган беретін жер 
учаскесінің құқығы туралы құжаттарға ерекше шарттары бар аймақтарда учаскелердің 
бар екені туралы белгі қойылады.
      10. Жерүсті ғарыш инфрақұрылымы объектілерінің күзет аймақтары белгіленген 
жерүсті ғарыш инфрақұрылымы объектілерін пайдаланудан шығарған кезде оларды 
пайдаланатын ұйымдар жерлерді шаруашылық айналымына тарту мүмкіндігін 
қамтамасыз ету және кейін оларды пайдаланудың ерекше шарттары бар деген белгісіз 
тиісті қажеттіліктерге беру үшін жер қатынастары жөніндегі уәкілетті органға 
хабарлама жібереді.
      11. Жерүсті ғарыш инфрақұрылымы объектілері өтетін жерлерде объектілер салу 
үшін жер учаскелерін бөлген кезде тапсырыс берушілер Қазақстан Республикасының 
заңнамасына сәйкес жерүсті ғарыштық инфрақұрылымы объектілерін пайдаланатын 
ұйымдармен жер учаскелерін таңдау актілерін келіседі. Жер учаскелерін таңдау 
актілерін келісуді жерүсті ғарыштық инфрақұрылымы объектілерін пайдаланатын 
ұйымдар 10 (он) жұмыс күнінен аспайтын мерзімде жүзеге асырады.
      12. Жерүсті ғарыш инфрақұрылымы объектілерінің күзет аймақтары аумағында 
уақытша объектілерді (киоскілер, жарнамалық қалқандар, аялдамалар) орналастыру да 
осылай 10 (он) жұмыс күнінен аспайтын мерзімде тиісті жерүсті ғарыш 
инфрақұрылымы объектілерін пайдаланатын ұйымдармен келісіледі.
      13. Жерүсті ғарыш инфрақұрылымы объектілерінің күзет аймақтарында жер қазу 
жұмыстарын жүргізетін құрылыс ұйымдарының және басқа ұйымдардың басшылары, 
меншік нысанына қарамастан, өз қызметкерлерімен күзет аймақтарында жұмыстарды 
жүргізу тәртібі туралы түсіндіру жұмыстарымен қоса жерүсті ғарыш инфрақұрылымы 
объектілерінің зақымдануына жол бермеу бойынша шаралар қабылдайды.
      14. Жерүсті ғарыш инфрақұрылымы объектілерінің күзет аймақтары аумағында 
жерүсті ғарыш инфрақұрылымы объектілерін пайдаланатын тиісті ұйымның өкілінің 
жазбаша келісімінсіз және қатысуынсыз:
      1) құрылыс, жөндеу және жару жұмыстарының кез-келген түрін жүргізуге;
      2) күзет аймақтарында жерүсті ғарыш инфрақұрылымы объектілерінің зақымдануы 
мүмкін (шұңқыр қазу, ағаштар отырғызу, дала қостарын орналастыру, мал ұстау, 
материалдарды, жемді және тыңайтқыштарды жинау, атыс орындарын орналастыру) 
жобасыз жұмыстарды жүргізуге сондай-ақ от жағуға;



      3) пикниктер, автокөліктің, тракторлардың және механизмдердің өтпе жолдары мен 
тұрақтарын, тосқауылдарды және басқа кедергілерді, жолдардан уақытша түсіп 
кетулерді, жерүсті ғарыштық инфрақұрылымы объектілерінің қасынан тіреулердегі 
аспалы сымның биіктігімен бірдей және одан да асып түсетін ірі ауқымды жүктерді 
алып өтуге, каналдар (арықтар) қазуға, жеке үйлерді инженерлік желілерге (су 
құбырына, жылу желісіне) қосу үшін шұңқырлар қазуға;
      4) электромагниттік сәуле шашатын және жерүсті ғарыштық инфрақұрылымы 
объектілеріне қауіпті әсер ететін электр энергиясын беру желілерін, 
радиостанцияларды салуды және қайта құруды жүргізуге;
      5) уақытша объектілерді (киоскілер, жарнамалық қалқандар, аялдамалар) 
орналастыруды жүргізуге;
      6) пилотсыз ұшатын аппараттарды пайдалануға жол берілмейді.
      15. Осы Қағидалардың 14-тармағында көрсетілген жұмыстарды жүргізуге келісім 
алу үшін, жеке және заңды тұлғалар жазбаша түрде жүгінеді.
      16. Жерүсті ғарыш инфрақұрылымы объектілерін пайдаланатын ұйымдар келіп 
түскен өтініштерді қарайды және өтініштер түскеннен кейін 5 (бес) жұмыс күнінен 
аспайтын мерзімде объектіні қарауды жүргізеді және жұмыстарды жүргізудің 
техникалық мүмкіндігі немесе мүмкін еместігі туралы қорытынды береді.
      17. Жерүсті ғарыштық инфрақұрылымы объектілерін пайдаланатын ұйымдардың 
арнаулы белгілерден басқа күзет аймағының көлемдері, мекенжайлары (елді мекеннің 
атауы) және ғарыштық инфрақұрылым объектісін пайдаланатын ұйымның телефон 
нөмірі (қара түспен) көрсетілген, ашық түспен боялған мөлшері 1000х600 миллиметр "
Ғарыштық инфрақұрылым объектісінің күзет аймағы" деген жазуы бар металдан 
жасалған тікбұрышты ескерту белгісін орнатады. Белгі бағанда жер бетінен 1,7 метр 
биіктікте орнатылады.
      18. Жеке және заңды тұлғалар, меншік нысанына қарамастан, атқару сызбаларында 
ғарыш инфрақұрылымы объектілерімен қиылысатын және жақындасатын жерасты 
коммуникацияларының (су-, жылу-, энергия-, газ-тарату желілерінің) барлығын немесе 
жоқтығын сәулет, қала құрылысы және құрылыс істері жөніндегі жергілікті уәкілетті 
органдармен келісуді қамтамасыз етеді.
      19. Қарамағында жерүсті ғарыш инфрақұрылымы объектілері бар ұйымдар мен 
жеке және заңды тұлғалар (олардың филиалдары мен өкілдіктері) арасындағы уәждер 
Қазақстан Республикасының заңнамасына сәйкес сот тәртібінде шешіледі.

